
Os cabalos salvaxes de Galicia: manter o
manexo tradicional axuda a conservacion

Jaime Fagundez e Laura Lagos*

Os cabalos que viven nas serras de Galicia estan sometidos a unha regulacién natural polas duras condicions da
vida no monte. A gran importancia ecoldxica deste animal radica na sua adaptacién a este medio, e a conservacion
do sistema tradicional que lles permite vivir en liberdade debe manterse para garantir a conservacién da
biodiversidade. Unha maior intervencion que condicione o seu comportamento, estrutura social e uso do espazo,
pode ter consecuencias negativas para o medio natural e a sociedade.

Introducién

En gran parte do planeta existen grandes herbivoros que
transitan, comen, pisan e defecan deixando a sua pega-
da nos ecosistemas que habitan. Dende os elefantes da
sabana aos bisontes das pradarias americanas, grandes
animais inflien na paisaxe e contriblen a manter unha
complexa rede de procesos e interaccions ecoldxicas
como as redes tréficas, o reciclado de nutrientes ou a
dispersion das plantas. As sociedades humanas tefien
domesticado ou aproveitado alglins destes herbivoros,
por medio da seleccion de especies e a sUa transforma-
cién no gando que hoxe nos proporcionan alimento en
outros produtos. Porén, o vinculo humano con alguns
herbivoros é difuso, con formas de explotaciéon ances-
trais, ou ben de convivencia no que o aproveitamento se
confunde co beneficio mutuo.

O caso dos cabalos salvaxes de Galicia é paradigmatico.
Non pode incluirse en ningunha das tipoloxias de gan-
deria que cofiecemos porque os animais viven ceibes e
sometidos a unha explotacién extractiva. Por mais que

o cabalo (Equus ferus) € unha especie das consideradas
domeésticas, o cabalo salvaxe galego, cofiecido como
besta ou garrano (Barcena 2012), vive, no sistema tra-
dicional que ainda se mantén en moitos montes, some-
tido as regras de supervivencia dos animais no medio
natural. A limitacion de recursos, a competencia pola
reproducioén, ou a presion dos predadores é constante e
inflGe a nivel individual e poboacional como en calquera
outra especie na natureza. Con todo, os cabalos tefien
donos, os besteiros, que cofiecen cada animal e que
venden alguins dos poldros para carne e senten a res-
ponsabilidade do propietario. Como chamamos a esta
forma de explotacion?

Todo isto ten a sGia importancia porque o recofiece-
mento que se fai dun animal do monte ten implicaciéns
de tipo legal e normativo. Por exemplo, o regulamento
europeo EU 2015/262 relativo & identificacion dos équi-
dos obriga & identificacién dos cabalos mais permite,
no caso de animais en liberdade, excepcions para esta
norma. Outros lugares de Europa aplicaron a excepcion

da normativa sobre identificacién cando o decreto dos

Egua marcada con colar XPS e o seu poldro no Cadramén,

équidos entrou en vigor, pero en Galicia todas as bes-
tas deben portar o seu microchip, e a responsabilidade
dos animais en caso de accidente ou traspaso de fincas
recae na persoa propietaria. Estas e outras presions de
todo tipo xogan en contra do cabalo galego.

O cabalo e a conservacion da biodiversidade

A poboacion de cabalo salvaxe leva diminuindo dende
hai décadas, pero descofiecemos os numeros reais. A
Unica referencia reflectida na literatura son uns 22.000
animais en 1970 segundo a tese doutoral de Pedro Igle-
sia defendida na Universidade Complutense de Madrid
no ano 1973. As nosas estimacions son dunha reducién
aproximada da metade ou mais para o ano 2020. Estes
numeros obtivémolos das observaciéns de campo e as
entrevistas cos propietarios dos ultimos anos. Ademais,
a superficie ocupada polo habitat natural da especie, as
matogueiras e pasteiros de montafia, reduciuse tamén
para deixar paso a explotacion forestal e outros usos.

n° 89 -:2023 -2

Grea de cabalos no Cadavo, en Sabucedo - Laura Lagos

O cabalo é un herbivoro cunha dieta principalmente
de plantas herbaceas nos diferentes lugares do mun-
do nos que habita. Non obstante, os cabalos do monte
galego aproveitan ben as comunidades arbustivas de
baixa talla, dominadas por queirogas ou uces, legumi-
nosas como o toxo, e algunhas plantas herbaceas. En
conxunto son plantas adaptadas a solos pobres en nu-
trientes e que proporcionan un alimento pouco nutriti-
Vo que obriga os cabalos a un consumo continuo para
manterse. Con todo, o toxo proporciona un extra de
nitréxeno, polo que o cabalo non dubida en consumilo
en grandes cantidades, sobre todo no inverno cando
as herbaceas producen menos alimento. Grazas a isto,
a comunidade de queirogais mantefien un equilibrio
na presenza do toxo comparado con outras especies
arbustivas.

“O sistema tradicional que
lles permite vivir en liberdade
debe manterse”

A presenza do cabalo en distintos tipos de paisaxes
dominados por estas uceiras, que son comunidades
de gran interese pola sUa biodiversidade, garanten a
conservacion ao someter a vexetaciéon a unha presion
constante mais de baixa intensidade. Diferentes es-
tudos mostran que a presenza dos cabalos modela as
uceiras e favorece asi a heteroxeneidade na estrutura
da vexetacidon con matas arbustivas e pequenos ocos
entre elas, o que favorece unha maior diversidade de ni-
cho a pequena escala, e a aparicién de especies raras ou
de interese. Un exemplo é a xenza, unha planta que ten
unha ecoloxia moi definida e que atopamos en uceiras
hdmidas con cabalos.

Cando as uceiras se abandonan e se retiran os cabalos, a
consecuencia é o crecemento rapido das especies arbus-
tivas, principalmente o toxo, o que limita o crecemento
das especies herbaceas, homoxeiniza a comunidade e
reduce a biodiversidade de grupos como os insectos e
os réptiles. Ademais, o risco de lumes aumenta e a dis-
poiiibilidade de recursos para os polinizadores e aves di-
minue. A vaca consome principalmente herbaceas e non
o toxo, algo que cofiecen ben os besteiros interesados
en manter os cabalos para gafiar en dispofiibilidade de
herba para que paste a vaca.

A organizacidn social e uso do espazo dos cabalos

Os cabalos son animais gregarios, que se agrupan en
greas, xeralmente cun macho adulto (o garafién) e un
ndmero variable de femias cos seus poldros mentres
que non abandonan a manda. Estas greas ocupan un
territorio definido que non varia, denominado area de
campeo, e poden solaparse en gran medida. No noso
estudo na Serra do Xistral, unha zona protexida da mon-
tafia do norte de Lugo, e os montes de Sabucedo na
Estrada, Pontevedra, atopamos que as greas estan for-
madas por unha media de 13 individuos, e tefien areas
de campeo dunhas 250 hectdreas (Lagos & Fagundez
2023). Ainda que as zonas do Xistral e Sabucedo son ben
diferentes en clima, altitude e vexetacién dominante,
non vimos diferenzas importantes no comportamento,
na estrutura social das manadas, nin no uso do espazo
cando comparamos greas con manexo similar do Xistral
e Sabucedo.

“Os cabalos salvaxes de Galicia

tefien unha influencia directa e

positiva sobre a vexetacion e a
biodiversidade”

As maiores diferenzas que se poden observar na orga-
nizacién das greas poden explicarse pola intensidade do
manexo que fan os besteiros. Nalglns casos, o sistema
tradicional no que as greas tefien total liberdade para
ocupar o territorio e aproveitar o monte, esta sendo
substituido por un sistema con maior intervencién no
que os cabalos son empregados en peches para limpar
as terras nas que pastan as vacas. Nos casos con maior
intervencion, varian cousas como o grao de solapamen-
to entre as areas de campeo das greas, o que pode pro-
vocar concentracion da presién sobre determinadas zo-
nas inducidas polas persoas propietarias.

Entre os condicionantes principais que atopamos no
estudo esta a manipulacién da relaciéon entre machos
e femias. Cando o numero de machos que os besteiros
mantefien no monte é reducido, as greas son mais gran-
des (mais eguas por garafién), pero as areas de campeo
son mais pequenas. A intensificacion do manexo incltie
rotar as bestas entre parcelas, o que tamén resulta en
greas mais grandes que co sistema tradicional, pero con
areas de campeo mais pequenas. Ademais, cando a area
de monte dispofiible é reducida, as areas de campeo
de novo son mais pequenas. Porén, as areas onde con-
centran a meirande parte da sua actividade, chamadas
areas nucleo, mostran pouca variacién e non dependen
do manexo.

Xenza (Gentiana pneumonanthe) en queirogal humido -
Jaime Fagundez

No manexo tradicional as dreas de campeo apenas se
solapan, e as areas nucleo estan completamente sepa-
radas no espazo. Isto contrasta con outros estudos de
poboaciéns de cabalos asilvestrados, que coinciden en
describir que as greas solapan totalmente ou en gran
medida as suas areas de campeo. O manexo intensivo
rotacional aumenta o solapamento das areas de cam-
peo, o que pode ter implicaciéns negativas nos habitats
de queirogais por sobrepastoreo.

Conclusidns

Os cabalos salvaxes de Galicia tefien unha influencia
directa e positiva sobre a vexetacién e a biodiversida-
de, melloran as condiciéns da estrutura e composicién,
riqueza e diversidade de varios grupos de organismos
como plantas e invertebrados. Os cabalos tamén inflien
positivamente sobre o control dos lumes e outros servi-
zos ecosistémicos. A presenza dos cabalos esta vincula-
da 6s queirogais, unha vexetacién caracteristica de gran
valor ambiental, recofiecida na lexislacién europea.

Non hai dubida do interese cultural e etnografico dos
cabalos en Galicia, do valor que tefien como recurso, e
do seu atractivo turistico. Todo un conxunto de valores
ao que debemos sumar a sUa importancia ecoléxica. A
transformacion do sistema tradicional de explotacion
nun sistema que limite o seu comportamento, estrutu-
ra social e uso de espazo, pode ter consecuencias indi-
rectas indesexables. Por isto precisamos un traballo de
recofiecemento e apoio as besteiras e besteiros que per-
mita manter os cabalos no monte, como se fai e se fixo
dende que existe memoria.

